
				এই পাতাটির মুদ্রণ সংশোধন করা প্রয়োজন। 
অষ্টাত্রিংশ পরিচ্ছেদ।
--Hung Muammandings IF
ইতিহাসে বিশেষত্ব ।
[ ধৰ্ম্মের প্রভাব ;-ধৰ্ম্মে বিশেষত্ব ;-সমাজে বিশেষত্ব ;-ভৌগোলিক অবস্থানে বৈশিষ্ট্য ;-মুসলমান আগমনের সমসাময়িক অবস্থা। ;- ধৰ্ম্মহীনতা পরাধীনতার কারণ ;-উপসংহার। ]
»ዶ
米兰
ধৰ্ম্মের প্রভাব । পৃথিবীর ইতিহাসে ভারত অতুলনীয়। কিবা শিল্প-সাহিত্যে, কিবা কলা-বিদ্যায়, কিবা জ্ঞান-বিজ্ঞানে—ভারতের তুলনা হয় না। রাজ-নীতি, ধৰ্ম্ম-নীতি সমাজ-নীতি-কোনটী রাখিয়া কোনটীর কথা কহিব ?--ভারত সৰ্ব্ববিষয়ে আদর্শ স্থানীয়।
সেই আদিকালে---সংসাব যখন বৰ্ব্বরতার অন্ধতম গর্ভে নিমজ্জিত ; এই ভারতই তখন জ্ঞান-বিজ্ঞানের আলোক-পৰ্ত্তিক ধারণ করিয়া পথ প্ৰদৰ্শন করিয়াছিল -এই ভারতই তখন সেই জড়িদেহে চৈতন্যের সঞ্চার করিয়া দিয়াছিল ।
তখন ভারতের নিভৃত তপোবন হইতে যে ওঙ্কার-ধ্বনি উত্থিত হইয়াছিল, ঋষিমনীষিগণের সেই বেদধ্বনিব দিব্যজ্যোতিঃ জগৎকে জ্যোতিষ্মান করিয়াছিল । ভারতের সেই ধ্বনি-সেই বাণীই -ভারতের প্রাণ-স্থানীয়। সেই মন্ত্রই ভারতের সঞ্জীবন মন্ত্র ।
বলিয়াছি তো-ধৰ্ম্মই ভারতের প্রধান অবলম্বন ! বলিয়াছি তো-উপনিষদের সেই অমৃতবাণী-“আত্মানং বিদ্ধি’,-সেই অন্তদৃষ্টি—সেই অধ্যাত্মবিজ্ঞান—ভারতীয় সভ্যতার এক শ্ৰেষ্ঠ আদর্শ । তাহাই ভারতের প্রাণ-তােহাঁই ভারতের সঞ্জীবনী শক্তি ! সেই শক্তিই ভারতকে সঞ্জীবিত রাখিয়াছে ! ভারতের ইহাই বিশেষত্ব । ভারতের সভ্যতারও ইহাই বিশেষত্ব।
普 兼证
s
ধৰ্ম্মে বিশেষত্ব ।
ভারতের ধৰ্ম্মেরও এক বিশেষত্ব আছে। সে বিশেষত্ব-বহুত্বে একত্ব নিরূপণ ! বহুবাদ ও বহুভেদের মধ্যেও যে ভারত তাহার বৈশিষ্ট্য-সংরক্ষণে একই লক্ষ্য-পথে ছুটিয়াছে-ইহাই তাহার প্ৰধান বিশেষত্ব ! এ বিশেষত্ব-কোনও দেশের কোনও ধৰ্ম্মে পরিলক্ষিত হয় না । কৰ্ম্মের মধ্যে কৰ্ম্মভাব-নৈকৰ্ম্ম্য বা নিষ্কাম-কৰ্ম্মের শিক্ষা, ভারতই জগৎকে শিখাইয়াছে। ফলতঃ,
ভারতের ধৰ্ম্মই তাহার সকল প্রতিষ্ঠার মূলীভুত।
ভারতের বেদ, উপনিষদ, দর্শন, পুরাণ-বিভিন্ন পথ প্ৰদৰ্শন করিলেও, মূল লক্ষ্য বিষয়ে কখনও ভিন্য শিক্ষা প্ৰদান করে না। অধিকারী বিভিন্ন। তাই, যিনি যেমন অধিকারী, তাহার জন্য সেইরূপ গন্তব্যই নির্দিষ্ট দেখিতে পাই। সাগরগামিনী নদী বিভিন্ন পথে প্ৰধাবিত হইলেও

